
సోఁకిన నాలించి ◆ సోద్దెంబు నొంది

యి మ్మహాటవిలోన ◆ నీ నడురేయి

నిమ్మహి వినవచ్చె ◆ నీ యొంటియేడ్పు

కరుణ వాటిల్ల న ◆ క్కడకేగి చూచి

తిరిగివచ్చెదఁగాక ◆ దీనికే మనుచుఁ

గుఱుచకెంజడల లోఁ ◆ గొప్పుగా నివిరి

చిఱుకొమ్ము లలవడఁ ◆ జెరివి వెన్నెలలు

మునుముగా ననలొత్తు ◆ భూతి మైనెల్ల

నునుపుగా నలఁది వీ ◆ నులఁ గ్రొత్తమించు

దళుకొత్తు చంద్రకాం ◆ తంపుఁగామాక్షు

లలవడ నించి క ◆ ట్టాణి ముత్యములఁ

[1]బోలఁజాలెడు శంఖు ◆ పూసలమాల

మాలికగాఁ బూని .◆ మఱి సమానంబు

గౌళరుద్రాక్షలు ◆ గరుడపచ్చలును

జాలఁగూర్చిన పేరు ◆ జాతిగాఁ బూని

కడునొప్పు పద్మరా ◆ గంబులడాలు

కడలొత్తు నెరిపట్టు ◆ గంత వహించి

యలఘువిచిత్ర ది ◆ వ్యౌషధమణులు

గల కక్షపాలయుఁ ◆ గరపంకజమున

లాగైన పటికంపు ◆ లాతంబు వింత

బాగుగాఁ గైకొని ◆ పచ్చవన్నియలఁ

బసను మించిన యోగ ◆ పట్టె బిగించి

మిసమిసమని జిగి ◆ మీఱెడు పొడల

నొఱపై న యొడ్డాణ ◆ మొనర బిగించి

మెఱుఁగులు గిఱికొని ◆ మెఱయు దంతముల

పోగుల రవము గొ ◆ బ్బున మ్రోయ మెట్టి

యాగిరి డిగ్గి య ◆ ల్లల్లన వచ్చి

యొడలినెత్తుటఁ దోఁగి ◆ యొదవిననొప్పిఁ

బుడమితో నిజముఖాం ◆ భోజంబు మోపి

పనవుచునున్న భూ ◆ పాలకుమారుఁ

గనుఁగొని వీనులఁ ◆ గరపంకజములఁ

జేరిచి గురునాథ! ◆ శివ! శివా! వీని




	↑ ముత్యములు పొలింపజాలు శంక్కుపూసల వనమాల.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 27 ఫిబ్రవరి 2021న 23:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

